
ქართული ენციკლოპედიის ი. აბაშიძის სახელობის მთავარი სამეცნიერო რედაქცია

ლეზგიური ენები

ლეზგიური ენები, იბერიულ-კავკასიურ ენათა დაღესტნის (რფ) ჯგუფის ერთ-ერთი
ქვეჯგუფი. მოიცავს ლეზგიურ, თაბასარანულ, აღულურ, წახურ, რუთულურ, უდიურ,
არჩიბულ, კრიწულ, ბედუხურ და ჰინალუღურ ენებს. ბოლო 3 ენა გავრცელებულია აზერბ.
ტერიტორიაზე და ერთიანდება ე. წ. შაჰდაღის ენათა ქვეჯგუფში. აზერბაიჯანშია
გავრცელებული ძირითადად უდიური ენაც (სოფ. ნიჯსა და ვართაშენში). სხვა ლ. ე.
გავრცელებულია დაღესტნის კასუმქენთის, ახტის, ქურახის, აღულის, თაბასარანის, ხივის,
რუთულისა და სხვ. რ-ნებში. ყველაზე მეტი თავისებურებით გამოირჩევა ჰინალუღური და
არჩიბული ენები, რ-თაც განცალკევებული ადგილი უკავიათ ლ. ე-ს შორის. ლ. ე-დან
დამწერლობა აქვს მხოლოდ ლეზგიურსა (1928) და თაბასარანულ (1931-იდან) ენებს.

